
Оңғарбаева Сандуғаш Сейілхановна,
№16 балабақша тәрбиешісі,
Жамбыл облысы, Тараз қаласы

Қуыршақтарға қонаққа

Ортаңғы тобының ұйымдастырылған оқу қызметінің технологиялық картасы

Білім беру аймағы: Коммуникация, таным, әлеуметтік орта

Бөлімдер: Тіл дамыту, қарапайым математикалық ұғымдар, ЖЖЕ-сі

Бағдарлама мазмұны: Балалардың жан-жақты дамуына ықпал ету, сөздік қорын дамыту. Есте сақтау қабілетін арттыру, логикалық есептер шығара білуге, 5-ке дейінгі сандарды кері санай білуге, жолда жүру ережесін сақтауға, қуыршақтарды қолдарына киіп ойнап, дауыс ырғағын сала білуге, диалогты түрде сөйлей білуге және театрда өзін-өзі дұрыс ұстай білуге үйрету. Мәдениеттілікке, адамгершілікке, ұйымшылдыққа тәрбиелеу.

Сөздік жұмыс: театр, мәдениет, ереже
Билингвалды сыңары: мәдениет-культура, ереже-правила

Заттық даму ортасы:логикалық есептерге арналған көрнекіліктер,

бағдаршам, сахна көрінісі, геометриялық пішіндер, қуыршақтар

	Әрекеттер кезеңі
	Тәрбиешінің  іс-әрекеті
	Баланың әрекеті



	Мотивациялық қозғаушы

Ұйымдастыру- іздестіруші

Рефлекстік- 

коррекциялаушы


	Шаттық шеңбер

Қол ұстасып тұрайық,

Шаттық шеңбер құрайық.

Жаңа шыққан бұл күнге

Иіліп сәлем қылайық.

Біз мейірімді баламыз,

Әр кез адал боламыз

Жасап күнде жақсылық

Алғыс әр кез аламыз.

Балалар, сендер тәртіпті, үлгілі жақсы бала болғандықтан, сендерді театрға шақырып отырмын. 

Біздің тұратын қала қалай аталады?

Иә, дұрыс айтасыңдар.Біздің қаламызда мәдени демалыс орындары көп.

Ендеше өзіміздің қаламыздағы мәдени орындарды теледидар арқылы тамашалайық.

Ал, мына суретке қараңдаршы қай жер деп ойлайсыңдар?

Дұрыс айтасыңдар. Біздің тұңғыш президент атындағы саябақ.

Бұл жерде адамдар не істейді?

Мына суретте нені көріп тұрсыңдар?

Ол жерде не болады?

Енді мына суретке тоқталып өтейік.

Бұл Абай атындағы драмалық театр. Оның іші өте кең, әрі жарық. Сахнада- әр түрлі спектакль, ертегілер қойылады.

Театрға барғанда адамдар өздерін қалай ұстау керек?

Театр демалатын мәдени орындардың бірі.

Біз театрға табиғатты тамашалап жаяу жүріп барамыз.

Орнымыздан тұрайық,

Алға қадам басайық. 

Табиғатын қаланың

Тамашалап қарайық.

Ал қараңдаршы, қаламызда көп қабатты үйлер, көшелер бар.

Табиғаты қандай әсем, гүлдері жайқалып тұр. 

Ой, қараңдаршы мына жерде әдемі қорап жатыр. Қорапта не бар екенін ашып көрейік. Қораптың ішінде бізге берілген тапсырма бар екен. Оны дұрыс орындамасақ театрға бара алмай қаламыз.

Мына есепті шығаруымыз керек.

Үш торғайдың қасына бір торғай ұшып келіп қосылды. 

Қанша торғай болды?

Екі қарлығаш қонып отыр еді, біреуі ұшып кетті.

Қанша қарлығаш қалды?

Енді қалған құстардың санын кім айтады?

Дұрыс айтасыңдар.

Беске дейінгі реттік санды кім кері санап береді?

Жарайсыңдар, балалар.Тапсырманы дұрыс орындадыңдар. Енді осы құстар туралы тақпақ білеміз бе?

Әрі қарай сапарымызды жалғастырайық.

-Міне, балалар үлкен жолға да келдік. 

Мен сендерге жұмбақ жасырамын, сендер шешуін табыңдар.

Үш көзді батыр.

Жол көрсетіп жатыр.

Үш көзі үш түрлі

Қызыл, сары, жасыл бұл не?

Осы үш көздің сырын кім ашып береді?

-Енді кім бағдаршам жайлы тақпақ айтып береді?

-Өте дұрыс, яғни жол ережелерін сақтауымыз керек.

-Мына ақ-қара жолақшалары бар жол нені білдіреді?

Ал балалар,бізде бағдаршамның қандай түсі жанып тұр?

Олай боса жолдан өтейік.

Міне, театрға да келіп жеттік.

Біз жол жүріп шаршап қалдық,

біраз бойымызды сергітіп алайық.

          Сергіту сәті 

Біздер жақсы баламыз,

Гүл,гүл жайнап жанамыз.

Жаттығулар жасасақ,

Жақсы сергіп қаламыз

Бойымызды тік ұстап,

Жоғары қолды созамыз.

Қол созамыз тағы да,

Жеткізіп керік мойнына.

Алға қарай бір адым,

Артқа қарай бір ады

Баспалдақты аттайық,

Кәне,тәртіп сақтайық.

Баспалдақты басқанда,

Батыл аттажасқанба

Жоғары-төмен қарайық,

Орнымызды табайық.

Театрға кіруіміз үшін алдымен кассадан билет алуымыз керек.

Міне қолдарыңдағы геометриялық пішіндер бойынша көрсетілген орындарыңды таба қойыңдар.

Шымылдық жабулы.

Ақтөс атасы мен әжесі кеткенен кейін, далада көбелек қуып ойнап жүріп, үйден ұзап, адасып кетеді. Ақтөс қорқып келе жатса, алдынан сұр қасқыр шығады.

Алдарынан қорбаңдап аю шығады. Ақтөс тағы аюдан қорқып:

Сөйтіп сұр қасқыр, аю, күшік келе жатса алдарынан әтеш шығады.

Қасқыр, аю, әтеш Ақтөсті үйіне әкеліп тастайды.

Ақтөсті атасы мен апасы күтіп алады.

Ертегі осымен аяқталды. Рөлдерде ойнаған балалар таныстырылады.

Балалар , біз қайда бардық?

Онда не көрдіңдер?

Ертегі сендерге ертегі ұнады ма?

Ертегі не туралы болды?

Бізде осындай Ақтөстің достары секілді бір-бірімізге мейірімді болайық. 

Театрда барлығымыз жақсы отырып, тәртіпті, мәдениетті екенімізді көрсете білдік.


	Қол ұстасып,өлең сөздеріне сәйкес қимыл-қозғалыс жасайды.

Тараз қаласы

Президент саябағы

Саябақта қыдырып, демалады,түрлі құралдармен ойын ойнайды.

Баласағұн атындағы мәдениет үйі.

Концерттер.

Таза, тәртіпті ұстау керек.

Балалардың назары көп қабатты үйлерге ауады.

Қорапқа қызығушылық танытады.

Төрт торғай.

Бір қарлығаш.

Бес құс

Бір бала шығып кері санап береді.

Иә, білеміз.Балалар тақпақ айтады.

Балалар жұмбақты зейін қоып тыңдайды.

Бағдаршам

Қызыл-тоқта,

Сары-дайындал,

Жасыл-жүр дегенді білдіреді.

Тақпақ айтады

Жаяу жүргіншілер өтпесі.

Жасыл жанып тұр.

«Жаяу жүргіншілер өтпесінен» өтеді.

Өлең жолдары бойынша қимыл-қозғалыс жасайды.

Кассадан геометриялық пішіндер белгіленген үлестірмелі материалдар алады.

Қолдарындағы билеттер бойынша геометриялық пішіндер белгіленген орындықтарды тауып отырады.

Ортаға бір бала шығады.

Тыңдаңыздар, тыңдаңыздар!

Қызықтан құр қалмаңыздар.

Бүгін қуыршақтар бізде қонақта, 

Келіңіздер, көріңіздер!

Жүргізуші бала:

-Балалар, біз сендерге Абылай, Нұрболат, Мұраттардың ойдан құрастырған «Ақтөс және оның достары» атты ертегіні көрсетеміз.

-Ерте, ерте, ертеде бір шал мен кемпір болыпты. Олардың әдемі Ақтөс атты күшігі болыпты. Бір күні апа мен ата базарға бармақшы болып, Ақтөске былай дейді:

-Ақтөс, сен үйді күзет, ешқайда кетіп қалма. 

-Жарайды, мен ешқайда да шықпаймын,-деп Ақтөс үйде қалады.

-Сұр қасқыр, сен мені жемеші мен үйден адасып кеттім.

Сұр қасқыр:

-Ақтөс сен менен қорықпа, сен маған еш жамандық жасаған жоқсың, мен сені жемеймін. Жүр, мен сені үйіңе апарып тастаймын.

-Аю сен мені жемеші,- дейді. 

Аю: - Жоқ мен сені жемеймін, сен маған еш жамандық жасаған жоқсың,

Әтеш: Ку-ка-ре-ку

-Мен сендерді шатырдың төбесінен көріп тұрдым. Ақтөске көмектескендерің дұрыс болды. Сендер мейірімді, шын орман достары болдыңдар. Ақтөсті атасы мен апасы күтіп отыр,- деп кетеді.

Ақтөс: -Көмектескендерің үшін рахмет.

Ата мен апа: Сендер, сондай мейірімді,қамқор аңдар екенсіңдер,сендерге рахмет.

Рөлде ойнаған балалар шығып бас иеді.

Театрға

ертегі

Иә, ұнады

Достық туралы




Күтілетін нәтиже:

Білу: Геометриялық пішіндерді, Тараз қаласын 

Түсінігі: Мәдени демалыс орындарының не үшін қажет екенін ұғыну.

Істей алу: Сұрақтарға дұрыс, толқ жауап беру, логикалық есептер шығара алу.

